
            Júlí
Sumarlokun skrifstofu BV 16. júlí – 6. ágúst
Skrifstofa Búnaðarsamtakanna verður lokuð hluta júlímánaðar og fram í ágúst. Engin föst viðvera verður því á skrifstofu BV á Hvanneyri og á Ísafirði frá 16. júlí til og með 6. ágúst.  Skrifstofan opnar aftur þann 7. ágúst. Ekki er fyrirhuguð lokun á þjónustu nautgripasæðinga í sumar.
Skil á vorbókum í sauðfjárskýrsluhaldi

Bændasamtök Íslands gefa lokafrest til að skila vorbókargögnum til 20. ágúst nk. (bók eða Fjárvís). Þeir sem eru með dosFjárvísi og tölvupóst geta sent á netfangið helpdesk@bondi.is Aðrir geta komið bókum inn á skrifstofur BV eða sent á heimilisfangið: Bændasamtök Íslands, Sauðfjárskýrsluhald, Bændahöllinni v/Hagatorg, 107 Reykjavík.
Nú er einnig hægt að skrá inn skýrsluhaldið í Fjárvísi á netinu (www.fjarvis.is). Sama aðgangsorð er notað þar og inn á bufe.is. Þeir sem hafa góða nettengingu og hafa áhuga á að nota netFjárvísi geta haft samband við BV eða þó frekar Bændasamtök Íslands til að láta skrá sig í netskil.
·  Mikil aukning hefur orðið á vorbókarskilum síðustu ár og eru þeir bændur sem ætla að fá vorbókaruppgjör fyrir haustið því hvattir til að skila bókinni eða Fjárvísi sem fyrst svo úrvinnslan lendi ekki í tímaþröng er nálgast sláturtíð. "Fyrstir koma fyrstir fá". Eins og kunnugt er má gera ráð fyrir því á komandi árum að öll úrvinnsla skýrsluhaldsins verði byggð á skýrsluskilum tvisvar á ári. Á næsta ári verður því ekki nóg að skila einni bók í árslok eins og mögulegt hefur verið til þessa. Jafnframt verður strax í haust byrjað á að taka gjald af hálfu BÍ fyrir skráningu fjárbóka m.a. til að jafna kostnað milli fjárbókaskila og skila á tölvutæku formi í Fjárvísi. Sjá einnig grein eftir Jón Viðar Jónmundsson í síðasta Bændablaði 26. júní, bls. 30 sem heitir “Breytingar á uppgjöri skýrsluhalds í sauðfjárrækt”.
Af hverju að skila vorbók?

· Hagræði af því að fá lambabók með lömbunum í númeraröð ásamt ætterni. Þessi framsetning auðveldar alla skráningarvinnu að haustinu auk þess sem leiðbeinandi kynbótaspá fylgir hverju lambi.

· Vegna afkvæmarannsókna, en eins og undanfarin ár eru bændur hvattir til að framkvæma afkvæmarannsóknir á sínum búum. Eitt af skilyrðum til uppgjörs af hálfu BV er að vorbók hafi verið skilað.

· Við lambamælingar að hausti er mögulegt að starfsmenn BV hafi meðferðis fartölvu til skráningar á dómum og úrvinnslu á staðnum auk þess sem hægt er að flytja upplýsingarnar strax yfir í Fjárvísi ef skýrsluhald búsins er á tölvutæku formi. Þetta er ekki framkvæmanlegt nema vorbók hafi verið skilað á viðkomandi bæ.
Vorbókarskil felast í því að skila gulu (grænu) bókinni útfylltri aftur að dálkum með upplýsingum um lömb að hausti eða sambærilegum upplýsingum í Fjárvísi. Nokkuð hefur borið á því að bændur færi ekki skráningarlykla í alla "skyldu" dálka sem kostar óþarfa aukavinnu við skráningu og uppgjör hjá BÍ, má þar nefna eftirfarandi:

· Lykil fyrir afdrif fangs verður að skrá þó augljóst geti verið að ærin hafi fengið skv. upplýsingum sem á eftir koma um lambið.

· Fjölda fæddra lamba þarf að skrá hjá ánum undir liðnum "burður".

· Númer lambs er skylduskráning og mega engin tvö númer vera þau sömu (í lagi með t.d. 20A og 20B)

· Undir liðinn "Afdrif vor" skal skrá vanhöld lamba á sauðburði eða hvort það fer lifandi í sumarhaga.

Aukning hefur orðið í þátttöku bænda í sauðfjárskýrsluhaldi BÍ síðustu ár ekki síst í tengslum við gæðastýrða sauðfjárrækt. Samkvæmt uppgjöri ársins  2006 eru alls 355 skýrsluhaldarar á starfssvæði BV þ.e. frá Suðurnesjum til Vestfjarða með 84.381 ær og lambgimbrar á skýrslu.

Sauðfjársæðingar – Sæðingaskýrslur og brúsar

Nú liggur fyrir árangur af sauðfjársæðingum frá í desember og eru bændur því minntir á að senda niðurstöður um árangur til BV, þ.e. hversu margar ær hafa haldið og upplýsingar um frjósemi (skýrslur úr dagbók sæðingamanns, sæðingar frá báðum sæðingastöðvum). Ef skýrslur úr dagbók liggja ekki fyrir er hægt er að nálgast eyðublöð til útprentunar inn á heimasíðu BV www.buvest.is eða senda til okkar í tölvupósti á bv@bondi.is  Þeir sem enn liggja á brúsum og glösum sem notaðir voru við sæðingarnar sl. haust eru beðnir að senda þá sem fyrst til baka til BV.

Starfsmannamál

Torfi Jóhannesson hefur hætt störfum hjá BV og tekið við starfi sem verkefnisstjóri Vaxtasamnings Vesturlands. Hallfríður Ósk Ólafsdóttir sem var í árs leyfi hefur sagt starfi sínu lausu og hyggur á frekara nám. Hún mun þó koma að lambamælingum í haust. Sigríður Jóhannesdóttir fer í fæðingarolof nú í júlí en mun koma að skipulagningu lambamælinga í haust. Hjalti Viðarsson dýralæknir kemur til starfa hjá okkur í 50% starf í september og mun að hluta til sinna verkefnum sem Torfi sá um auk nýrra verkefna.
100 ára afmælishátíð Búnaðarsambands Vestfjarða
Eins og áður hefur komið fram verður haldin hátíð að Núpi í Dýrafirði 18. ágúst nk. í tilefni af stórafmæli sambandsins. Þar verður haldin útidagskrá um miðjan daginn. Eftir hátíðarræðu tekur við blanda  af upprifjunum á gömlum vinnubrögðum til sveita og afþreyingu fyrir nútíma fjölskylduna. Dagskráin verður auglýst nánar þegar nær dregur. Hægt er að tjalda eða kaupa gistingu að Núpi. Um kvöldið verður svo haldið hið hefðbundna ,,Rjómaball“ sem Félag kúabænda í Ísafjarðarsýslu sér um.

